
GALICIA

CONVENIO DE COLABORACION ENTRE A AXENCIA DE TURISMO DE GALICIA E O CONCELLO DE
PARADA DE SIL PARA A CONSTRUCION DUNHA LINA DE BAIXA TENSION PARA
SUBMINISTRACION ELECTRICA O MOSTEIRO DE SANTA CRISTINA

O xerente de Turismo de Galicia

DECLARA:

Que esta Axencia Turismo de Galicia formalizou co Concello de Parada de Sil o instrumento
convencional arriba referido por un periodo de vixencia que abrangue dende o dia da sua sinatura

ata o0 31 de decembro de 2025.

Que o instrumento convencional ten por obxecto establecer as bases de colaboracion entre a
Axencia de Turismo de Galicia e o Concello de Parada de Sil para a construcion dunha lifa de

baixa tensién para subministracion eléctrica 6 mosteiro de Santa Cristina.

Que existe converxencia de intereses entre as entidades asinantes en orde & consecucion obxecto

referido.

Que o instrumento convencional que se pretende asinar se fundamenta no seguinte:

Primeiro.- A Axencia de Turismo de Galicia, en virtude do disposto no artigo 9 dos seus
estatutos, aprobados polo Decreto 196/2012, do 27 de setembro, é a entidade publica
instrumental do sector publico autonédmico de Galicia & que lle corresponde o impulso e
execucion da politica turistica da Xunta de Galicia en relacion coa promocion da calidade e a
innovacion, o desenvolvemento, mellora, informacion e difusién do sector turistico galego,
potenciando a devandita oferta, mediante a comercializacion, informacién e difusién do produto

turistico da Comunidade Auténoma de Galicia.

Para lograr esta finalidade a Axencia de Turismo de Galicia acomete, no dmbito das suas

competencias, un decidido apoio & promocién e fomento do sector turistico de Galicia a través

avés te codigo.

daquelas acciéns que lle permiten acadar os seus obxectivos.

Segundo.- o Concello de Parada de Sil, no intento da posta en valor do patrimonio cultural

existente e co fin de dalo a cofiecer s persoas visitantes e peregrinas que recibe, propén a
execucion de actuacidns de recuperacion e mantemento en correcto estado de conservacion de
diferentes bens de interese patrimonial, de xeito que as condicidns nas que se atopen sexan

acordes co medio onde se emprazan.

O mosteiro beneditino de Santa Cristina de Ribas de Sil, enclavado nun espectacular e grandioso
lugar a beira do rio Sil, no souto de Merilan, por debaixo do monte Varona, constitie un dos
grandes fitos monumentais e espirituais da Ribeira Sacra, de maximo interese desde o punto de

vista historico-artistico, arquitectdnico e ambiental.

As orixes da comunidade monastica de Santa Cristina son imprecisas. Como noutros centros
monasticos fundados ao abeiro das encaixadas ribeiras do curso final do rio Sil, salpicadas de
restos de antigos asentamentos relixiosos de caracter ascético, posiblemente foi considerado
inicialmente como un centro eremitico, transformandose posteriormente nun cenobio. Ainda que
non sobreviva ningun vestixio arquitecténico ou epigrafico do edificio orixinal, quedan
testemunos certos da presenza do mosteiro en época prerromanica, e as primeiras menciéns

documentais datan de finais do século X.

O coto xurisdicional do mosteiro de Santa Cristina chegaba ata o cume de Cabeza de Meda, con
dominio sobre un amplo tramo do rio Sil. As caracteristicas propias do espazo xeografico do
dominio condicionaron as bases econdmicas e os fundamentos da vida material do mosteiro; a
altitude e o escarpado de moitos dos seus terreos, non aptos para un 6ptimo desenvolvemento
da agricultura, serian compensados coa explotacion de espazos incultos dedicados a produtos
distintos, como a vide ou os castifieiros (que ainda hoxe configuran a incomparable paisaxe do
contorno monastico) asi como co aproveitamento dos ricos recursos fluviais. A mencién na
documentacion medieval da existencia de numerosas granxas e centros de recoleccién das
colleitas, onde se recibian todas as rendas e décimos, evidencian a bonanza econdmica do
mosteiro, que se inicia no século Xll coas cartas de aforamento de cesidn de terras e propiedades
ao campesifiado a cambio do pagamento de rendas, ao tempo que o mosteiro recibe a concesion

de importantes privilexios reais e a proteccién papal.

Co transcurso do tempo, e despois de séculos de decadencia, en 1508 o mosteiro de Santa
Cristina pasa a depender en calidade de priorado do mosteiro de Santo Estevo de Ribas de Sil,

circunstancia que sera determinante do seu declive, definitivo no século XIX coa Desamortizacion

e 0 seu paso a mans de particulares que o destinan a granxa de labor.

A fabrica mondastica de Santa Cristina de Ribas de Sil estd formada polo templo romanico e unha
serie de dependencias distribuidas en dous corredores cubertos, ao redor do patio claustral. A
igrexa do mosteiro, expofiente da evolucion das tendencias e cambios estilisticos que se dan cita
nos ultimos anos do século Xl e principios do século Xlll, constitie un magnifico expofiente do
esplendor arquitectonico do romanico galego e da importancia da labor escultérico dos mestres
medievais que traballaron na sua fabrica. Presenta unha nave Unica, con cruceiro destacado e
tres absidas semicirculares na cabeceira. O primitivo corpo romanico da nave (probablemente
destruido) foi substituido por unha nave mais estreita no primeiro terzo do século Xlll, o que

xustifica o cambio de estilo cara ao gético.

A torre do campanario da igrexa conforma un elemento arquitecténico de singular interese, e
resulta absolutamente excepcional nas construcions do proto-gotico galego pola sua situacion

integrada na ala norte do claustro.

Polo que respecta a imaxinaria conservada, destaca unha talla manierista do apo6stolo San Pedro,
de fins do século XVI, asi como os retablos barrocos que amosan o enriquecemento do templo no
século XVIII, e cuxa retirada en 1990, durante as obras de restauracién da igrexa, permitiu a

contemplaciodn das pinturas murais preexistentes, datadas a mediados do século XVI.

En canto as dependencias do antigo mosteiro de Santa Cristina de Ribas de Sil, estas conforman
coa igrexa a tipica disposicion beneditina en angulo recto, conservandose a primitiva portada

romanica que hoxe serve de entrada ao claustro.

Os espazos medievais do mosteiro, constituidos por un claustro que comunicaba as distintas
estancias comuns, desapareceron en época moderna, como parte da reforma do edificio
emprendida no século XVI, tras a sta incorporacion a Santo Estevo, e foron substituidos por dous
funcionais corredores cubertos dispostos en angulos sen pechar. Na dependencia anexa a igrexa,
habilitada para sancristia, consérvanse pinturas murais do século XVIIl, coa representacién do

escudo de Santo Estevo, que se suman as do interior da igrexa, de notorio sabor popular.

Desde o ano 2009 o mosteiro de Santa Cristina de Ribas de Sil ten a consideracién de ben de
interese cultural por tratarse dun dos inmobles mais sobranceiros do patrimonio cultural de

Galicia.

Terceiro.- O Concello de Parada de Sil proxecta a construcién dunha lifia de baixa tension, en
conducion subterranea, desde a aldea de Castro ata a parcela na que esta situado o mosteiro, co
obxecto de dotar de subministracion de enerxia eléctrica 6 mosteiro de Santa Cristina e a outras

posibles instalacions na sua contorna.

Preténdese instalar un Centro de Transformacion elevador na saida da aldea de Castro para que
non se produza unha caida de tensidén elevada debido & lonxitude da lifia. No Centro de
Transformacion realizarase un aumento da tensién, pasando de 400 voltios (V), que é a tensién
da rede de distribucidn existente, ata os 960V, que sera a tensidn a que se realice o transporte
de enerxia. O transporte de enerxia de 960V realizarase ata un novo transformador redutor, que
se pretende instalar nas proximidades do mosteiro, que reducird a tensidn a 400V en trifasico, és

que se realizard a alimentacidn 6s equipos eléctricos.

Con estas actuacions quérese potenciar un elemento patrimonial do concello, favorecendo o uso
e goce do entorno por parte de vecifios e visitantes, revalorizando o patrimonio e fomentando o
turismo patrimonial como un instrumento de reequilibrio territorial, o que supdn a posta en

valor turistico da citada infraestrutura.

Que os intereses converxentes das partes asinantes exclien o animo de lucro, e non poden

Asinado por: CASAS CALVINO, JOSE ANTONIO

Cargo: Xerente

satisfacerse axeitadamente mediante a celebracién dun contrato dos contemplados na Lei
9/2017, do 8 de novembro, de contratos do sector publico, pola que se traspofien ao

ordenamento xuridico espafiol as Directivas do Parlamento Europeo e do Consello 2014/23/UE e

Data e hora: 05/08/2025 11:17:24

2014/24/UE, de 26 de febreiro de 2014, ou doutro instrumento alleo & natureza estritamente

convencional.

En atencidn ao exposto, e a fin de dar cumprimento ao preceptuado no artigo 15.2. da Lei 1/2016,
de 18 de xaneiro, de transparencia e bo goberno, estimase xustificado o recurso & sinatura do
instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Antonio Casas Calvifio

